
vili materia ut de palea vel herba palustri , quales venduntur Bononip .
Balnea est vas lucens , vel quasi baiulans lucem vel lancem . Prothyrum
a thyros , quod est magister , et nescitur quid sit dicere. Vel dic quod
est illud quod procul trahitur , ut aqua vel aliquid aliud , ut in domo Ac -

5 cursii Cyrella . Obsonatores sunt qui custodiunt dominum in lecto , vel ob¬
sonatores qui resonant et cantant domino in mensa . Hypocaustum est locus
ubi stant egroti qui quandoque indigent igne . Gallus gallinarius dicitur
Gallus castratus et sic vilis , quem dicunt fortius pugnare cum serpente.
Vel dic Gallus gallinarius , quia amat gallinas , ut vir uxorius qui feminas

io diligit . Ut in Odis Horatii . Hieta est locus in aulis , ubi domini stant ad
ignem . Chorus est multitudo servorum cantantium cum quodam instru¬
mento musico quod dicitur Chorus . Centumviri sunt Senatores qui cen¬
tum numero erant . Patritius dicitur quasi principis pater . Unde Salu -
stius ‘0 patres Conscripti

’
. Nam scripta erant eorum nomina in aliquo

15 loco , vel in Corona capitis eorum vel alias . Semper quando habetis aliqua
dubia in utroque iure , tunc debetis significare mihi , et exponam vobis
ita bene sicut Iohannes Reuchlin vel aliquis lurista qui sunt in mundo .
Et cum hoc Valeatis . Datum Ingolstadl.

57.
20 C Gralienus Padebornensis

Magistro Ortvino Gratio
Salutem .

Venerabilis Magister , terribilis fuit milii valde una loquela que per¬
venit ad me faciens mihi surgere Crines superius. Est autem talis : Omnes

25 fere studentes et clerici qui veniunt ex Colonia, dicunt quod est murmur,
quod fratres predicatores antequam volunt quod Iohannes Reuchlin debet
eos vincere in causa fidei, ipsi volunt potius predicare unam aliam fidem .
Et dixit quidam quod est possibile quod quando Papa facit sententiam
contra eos , quod ibunt in Bohcmiam et hortabunt hercticos ad credendum

30 contra Ecclesiam et Papam , eL sic vindicabunt iiiiuriam . 0 bone domine
Ortvine , consulatis eis quod non faciunt : quia esset magna heresis. Ego
spero quod non est verum . Et cogitavi mecum : ‘Forte quod Predicatores
minantur sic pape , volentes eum terrere , quod debet cogitare „Ecce si
ego non dabo Sententiam pro ipsis , tunc ipsi erunt iu maximo contemptu

et despectu, Et totus mundus erit inimicus eorum, et nemo dabit eis Ele-

mosynas, et destruentur monasteria eorum : tunc ibunt in Bohemiam vel
etiam in Turciam et predicabunt , quod fides Christiana non est vera : et erit

magnum malum”
.
’ Sit quidquid vult : Ego vellem quod haberetis patien¬

tiam et non faceretis contra papam vos Theologi, ne omnes Christiani sint 5
inimici vestri . Et valete in nomine unigeniti filii dei . Datum Bremen.

58 .

C Magister Irus Perlirus

Magistro Ortvino Gratio

Salutis copiam . Venerabilis vir . Venerunt huc scripta vestra ad Univer- 10
sitatem que composuistis contra Iohannem Reuchlin : que antiqui Magistri hic
valde laudant , sed novi et iuvenes non tenent aliquid de eis , dicentes quod
ex invidia vexatis bonum Reuchlin. Et quando habuimus consilium an etiam
vellemus concludere contra Speculum Oculare , tunc illi novelli qui non
sunt adhuc satis experimentati , tenuerunt oppositum antiquis illis, dicentes 15
quod Reuchlin est innocens et nunquam scripsit aliquid hereticum . Et
sic usque adhuc impediverunt : nescio quid fiet postea, ego credo quod
Universitas adhuc peribit propter illos poetas qui sunt ita multi quod est
mirum . Et noviter advenit unus huc qui vocatur Petrus Mossellanus qui
est grecus . Et alius est hic qui etiam legit in Greco , vocatus Ricardusjo
Crocus , et venit ex Anglia . ego dixi nuper : ‘Diabole , venit iste ex An -

glia ? Ego credo quod si esset unus poeta ibi ubi piper crescit, ipse etiam
veniret Liptzick’

. Et ergo Magistri habent ita paucos domicellos quod est
scandalum. Et ego recordo adhuc , quod quando unus magister ivit olim
ad balneum , ipse habuit plures domicellos retro se , quam nunc in die - 25
bus festis quando vadunt ad ecclesiam. Supposita etiam tunc fuerunt ita
discreti sicut angeli. Sed nunc currunt hincinde et non curant aliquid
magistros ; et volunt omnes stare in Civitate et comedere extra Collegium ,
et magistri habent valde paucos commensales. Item in proxima promo¬
tione fuerunt promoti tantum X bacularii . Et quando habuimus examen , 30
tunc tractaverunt magistri quod volunt aliquos reiicere . Tunc ego dixi :
‘nullo modo : Quia si reiicitis unum , tunc postea nullus intrabit amplius
examen , vel studebit pro gradu , sed ibunt ad poetas , et sic dispensavi¬
mus cum ipsis. Fit autem dispensatio in tribus : Primum in Aetate, quia

